
OPPORTUNITIES AND RESTRICTIONS FOR WOMEN'’S ACCESS TO HIGHER

EDUCATION IN THE EARLY YEARS OF THE SOVIET PERIOD IN SAMARKAND
REGION

Mardiyeva Guzal Karimovna
Samarkand State Medical University Phd, assistant

Abstract. This article presents a comparative study on the scientific aspects of opportunities for women to access
higher education in the Samarkand region and the factors that hindered them during the second half of the 20th
century. The study highlights Soviet policies in the early years aimed at involving women in social life, campaigns
to eliminate illiteracy, and changes in the admission system of higher education institutions. At the same time, it
examines how traditional social norms, patriarchal environments, economic difficulties, and cultural stereotypes
limited women'’s opportunities to receive an education.

Annotatsiya. Mazkur maqolada XX asrning ikkinchi choragida Samarqand viloyatida xotin-qizlar uchun oliy
ta'limga kirish imkoniyatlari va ularga to‘sqinlik gilgan omillarning ilmiy jihatlariga tobe qiyosiy tadqiqot
o‘tkaziladi. Mazkur tadqiqotda sovet davrining ilk bosqgichlarida ayollarni ijtimoiy hayotga jalb qilish siyosatlari,
savodsizlikni tugatish kampaniyalari, oliy ta’lim muassasalarga qabul qilish tizimida o‘zgarishlar yoritiladi. Buning
bilan birga, an’anaviy ijtimoiy qiyoslar, patriarxal muhit, iqtisodiy giyinchiliklar, madaniy stereotiplar xotin-qizlar
ta’lim olish imkoniyatlari cheklanganligi asoslar beriladi.

Kalit so‘zlar: Oliy ta’lim, pedagogika akademiyasi, institut, o‘qituvchilik kursi, mahalliy millat.

Sovet hukmronligining dastlabki yillarida Samargand viloyatida xotin-qizlar ta’limiga
jalb qilish masalasi umumittifoq siyosatning muhim tarkibiy qismi sifatida shakllandi. Sho‘ro
hokimiyatining birinchi yillarida kadrlar tayyorlash tizimi tez-tez o‘zgartirib borilganligi,
avvalo, iqtisodiy va siyosiy ehtiyojlardan kelib chigganligi sabablaridan biri xotin-qgizlar
ta’limiga jalb qilishga bevosita ta’sir ko‘rsatgan. Davlat arzon va tez tayyorlanadigan mutaxassis
kadrlarga ehtiyoj sezganligi sabablaridan biri ta’lim tizimi ko‘proq qisqa muddatli va amaliy
yo‘nalishga ega shakllarning rivojlanishiga asos sifatida qabul gilingandi.

Mazkur jarayon xotin-qizlar rahbar xodimlar va mutaxassislar sifatida tayyorlashga
alohida e’tibor qaratilganligi sabablaridan biri, mazkur siyosat ko‘proq pragmatik xarakterga
ega edi. Ya'ni, xotin-qizlar ta'limiga jalb qilishdan ko‘ra, xotin-qizlar tezkor tarzda ishlab

chigarish va ijtimoiy sohalarga moslashni ustuvor yo‘nalish sifatida belgilandi. Shu bois hunar
maktablari, qisqa muddatli kurslar va pedagogik texnikumlarning xotin-qizlar ta’limiga jalb
qilish asosiy shakllarning rivojlanishiga olib keldi. Ammo mazkur jarayon ta’'lim tizimiga o‘tish
imkoniyatlarini ma’lum darajaga cheklanishiga sabab bo‘lgan[1]. Jumladan, XX asrning 20-30-
yillarida Samarqgand viloyatida xotin-qizlarning ta’lim tizimiga jalb etilish jarayoni bosqichma-
bosqich va ehtiyojga muvofiq holda shakllanganligini anglatadi. Xususan, Samarqand viloyatida
xotin-qizlarga o‘qituvchilik kursi tashkil etilishi XX asrning 20-30-yillarida xotin-qizlarni ta’lim
tizimiga jalb etish jarayoni boshlanib ketgani va xotin-qiz ta’limi sohasi xususida ta’lim
siyosatini yo‘lga qo‘yish dastlabki bosqichi sifatida tarixiy hukumat faolligini ta’kidlaydi.
Shuning uchun dastlabki kurslarni tugatgan xotin-qizlarning (15 nafar) kamligi xotin-qiz ta’limi
sohasida jalb etilish jarayoni boshlanib ketgani va dastlabki bosqichi keskin e’tiborga
molikligini anglatadi. Biroq keyingi yillarda xususan, 1932-1933 o‘quv yiliga kelib tinglovchilar
soni 146 nafarga yetgani ta’lim siyosatini olib borish jarayoni ma’lum darajaga yetti va xotin-
qiz ta’limi sohasida jalb etilish jarayoni boshlanib ketgani e’tiborga molikligini anglatadi[2].
Xususan, Samarqandning eski shahar gqismida musulmon xotin-qiz o‘gituvchilarni tayyorlash
uchun ikki yillik kurs ochish rejasini ishlab chiqish XX asrning 20-30-yillarida ta’lim siyosatida
mabhalliy ijtimoiy-madaniy xususiyatlarni muvofiq darajaga moslashtirish jarayoni boshlanib
ketgani e’'tiborga molikligini anglatadi.

XX asrning 30-yillarida Samargand viloyati hamda umuman respublika miqyosida xotin-
gizlarni ta’lim tizimiga jalb etish siyosati murakkab va ziddiyatli xarakterga ega bo‘lganini
ko‘rsatadi. 1936-yilda 18 turdagi kurslarda atigi 222 nafar ayolning qamrab olingani, shundan
82 nafari mahalliy millat vakillari bo‘lgani bu jarayon hali keng ko‘lamga chigmaganini
anglatadi[3]. Eng muhim jihat shundaki, aynan shu yilgi rejalarda ayollar kadrlarini maxsus
tayyorlash va qayta tayyorlashga alohida e’tibor qaratilmagani davlat siyosatida gender
masalasining ikkilamchi darajada qolib ketganini ko‘rsatadi.

Biroq 1937-yilga kelib vaziyatda keskin o‘zgarish kuzatiladi: kurslar soni 31 taga
yetkazilib, 9845 nafar ayolni qamrab olish rejalashtiriladi. Amalda esa 7392 nafar ayol jalb
qilingan bo‘lib, bu rejaning taxminan 75 foiz darajada bajarilganini bildiradi. Shu bilan birga,
jalb etilganlarning 6761 nafari mahalliy millat vakillari ekanligi milliy kadrlarni shakllantirish
siyosati ustuvor ahamiyat kasb etganini ko‘rsatadi. Bu holat, ayniqsa, mahalliy ayollarni
ijtimoiy-iqtisodiy hayotga faolroq jalb etish orqali sovet modernizatsiya loyihasini
chuqurlashtirishga garatilgan edi.

Kolxozlar uchun o‘qgituvchilar tayyorlash rejasida 8400 nafar ayolni gamrab olish ko‘zda
tutilgan bo‘lsa-da, amalda 6100 nafarning jalb qilinishi reja va real natijalar o‘rtasida sezilarli
tafovut mavjudligini ko‘rsatadi. Bu tafovutni bir necha omillar bilan izohlash mumkin:

-infratuzilma va ta’lim resurslarining yetishmasligi;

-ayollarning ijtimoiy cheklovlari (an’anaviy qarashlar, oilaviy bosim);

-iqtisodiy sharoitlar va mehnatga jalb etilish zarurati.

Shu nugqtai nazardan qaraganda, ushbu kurslar tizimi xotin-qizlarning ta’limga kirish
imkoniyatlarini kengaytirgan bo‘lsa-da, ularning oliy ta’lim tizimiga o‘tishida uzluksizlikni
ta'minlay olmagan. Ya’'ni, kurslar asosan gisqa muddatli va amaliy yo‘nalishga ega bo'lib,
ayollarni tezkor ravishda ishlab chigarish va qishloq xo‘jaligi tizimiga jalb etishga xizmat gilgan.
Natijada, 1930-yillarda xotin-qizlar ta’limi siyosati ikki tomonlama xarakter kasb etganini
ko‘rish mumkin: bir tomondan, son jihatdan kengayish va mahalliy ayollarni jalb gilish bo‘yicha

sezilarli o‘sish kuzatiladi; ikkinchi tomondan esa, sifat va uzluksizlik (xususan, oliy ta’limga
o‘tish imkoniyati) masalalari yetarli darajada hal etilmagan. Bu esa Samarqand viloyatida xotin-
qizlarning oliy ta’limga kirish imkoniyatlari nisbatan cheklanganligicha qolganini ilmiy asosda
tasdiglaydi.

Agar avval avvalgi davrda ayollar ta'limi qisqa muddatli kurslar va amaliy tayyorgarlik
bilan cheklangan bo‘lsa, endilikda ularni oliy ta’lim tizimiga yo‘naltirish siyosati shakllana
boshladi. Buning uchun sovet modernizatsiya siyosati tarkibidagi bu holat hammasi jamiyatda
ayollarning ijtimoiy roli kengaytirishga qaratilgan edi. 1927-yilda Samarqandda Oliy
Pedagogika Akademiyasining tashkil etilishi xotin-qizlar uchun oliy ta’lim imkoniyatlarini
kengaytirishda muhim institutsional asos yaratildi[4]. Ushbu oliy o‘quv yurti nafaqat pedagog
kadrlar tayyorlash markazi, balki mahalliy millat xotin-qizlarini ilm-fan sohasiga jalb etuvchi
muhim ijtimoiy platforma vazifasini bajardi. Ayniqsa, institut ma’muriyati va partiya
tashkilotining ayollarni o‘gishga jalb etishga qaratilgan maxsus siyosati bu jarayonni
tezlashtirdi.

Xususan, 1927-yildan boshlab tashkil etilgan bir yillik tayyorlov kurslari alohida
e’'tiborga loyiqdir. Bu kurslar xotin-qizlarning oliy ta’'limga kirishida mavjud bo‘lgan bilim va
tayyorgarlikdagi tafovutni bartaraf etishga xizmat qilgan. Ya'ni, ular o‘ziga xos “ko‘prik
mexanizmi” sifatida faoliyat yuritib, ayollarni o‘rta ta'limdan oliy ta'limga o‘tish jarayoniga
moslashtirgan. Bu esa, 0z navbatida, xotin-qizlarning oliy ta’lim tizimiga kirish imkoniyatlarini
sezilarli darajada kengaytirgan muhim omil sifatida baholanadi. 1931-yilda yesa Pedagogika
akademiyasini 16 nafar ayol muvaffaqiyatli bitirib chiqdi[5].

SSSR MIK ning 1932-yil 19-sentyabrdagi qarori, VKP (b) MK ning “Oliy maktablar va
texnikumlar to’g’risida” gi qarori hamda O‘zbekiston SSR MIK va Xalq Komissarlari Sovetining
1933-yil 20-yanvardagi qaroriga muvofiq Samarqand shahrida Akmal Ikromov nomidagi
O’zbekiston Davlat pedagogika akademiyasi va Tibbiyot instituti negizida O’zbekiston Davlat
universiteti tashkil qilinadi.[6]

0‘zbekiston Davlat universitetining birinchi bitiruvchisi (179 nafar yosh mutaxassis)
1935-yilda bo‘lib, shundan 60 nafari ayollardir. Bitiruvchilar orasida 15 millat vakillari bor edi;
92 (52%) mahalliy millat vakillari. 106 nafar shifokor, 10 nafar tarixchi, 15 nafar iqtisodchi, 12
nafar kimyogar, 24 nafar fizik-matematik, sakkiz nafar adabiyotshunos, to‘rt nafar tilshunos
diplom oldi. 1936-yil universitetga 54 nafar xotin-qizlarni o‘qishga qabul qildi.[7] Bu holat
shuni ko‘rsatadiki, 1930-yillarda O‘zbekiston oliy ta’lim tizimi yangi bosqichga o‘tayotganligini
va jamiyatda zamonaviy bilimga ega mutaxassislar qatlamini shakllantirish jarayoni
boshlanganligini ma’lum qiladi. Ayniqsa, xotin-qizlar oliy ta’'limga jalb etilishi jamiyatda gender
tenglik tamoyillari asta-sekin qaror topayotganligini ma’lum qiladi.

O'n yildan so‘ng professor-o‘qituvchilar tarkibi 13 barobardan ortigga o‘sdi. Agar
1927-yilda universitetda bor-yo‘g‘i 10 nafar o‘qituvchi bo‘lsa, 1937-yilda 131 nafar, jumladan,
19 nafar professor, 39 nafar dotsent, 64 nafar assistent, 9 nafar o‘qituvchi faoliyat ko‘rsatgan.
Jami professor-o‘qituvchilardan 19 nafari ayollar edi. Ushbu davrda xotin-qiz kadrlar
tayyorlashga katta e’tibor qaratildi. Fagat 1938-1940-yillarda. Samarqand universitetida
1059 nafar xotin-qiz tahsil oldi, ularning salmoqli qismini mahalliy millat vakillari tashkil etdi.
Ular universitetni muvaffaqgiyatli tamomlab, jamoat ishlarda o‘zlarini yaxshi ko‘rsata
boshladilar.

Samargand shahridagi ko‘zga ko‘ringan oliy o‘quv yurtlaridan yana biri O‘zbekiston
Meditsina instituti 1930-yil oktyabr oyidan o'z faoliyatini boshlaydi. 1931-yilda institutda 400
talaba o‘gigan bo‘lib, ulardan 60% yevropaliklar, 40% mahalliy millat vakillari edi.[8]
1930-yilda O‘zbekiston Meditsina institutiga 122 nafar talaba qabul qilinadi. Ularning 34 nafari
mabhalliy millat vakillari yedi. Ularning orasida 3 nafar (Mariyam Jalolova, Kashifa Ibrohimova,
O‘ktam Vahobova) xotin-qiz talaba bor edi.[9]

Kuybishev nomidagi qishloq xo‘jalik institutining birinchi bitiruvchilari orasidan
16 nafar qizlar bor edi. Institutning birinchi bitiruvchilardan biri A.M.Arzumanova institutda
o‘gituvchilik uchun qoldirildi. A.M.Arzumanova keyinchalik yirik olima bo‘lib etishdi.
U Leningraddagi Butunittifoq O‘simlikshunoslik institutining olimasi bo‘ldi[11]. Xotin-
qizlarning o‘rta maxsus va oliy ta’lim tizimini rivojlantirishdagi roli ham sezilarli ahamiyat kasb
etdi. Nisbatan qisqa vaqt ichida o‘zbek ayollari orasidan yirik mutaxassislar, ilm-fan
namoyandalari va davlat arboblari yetishib chiqdi. Ular erkaklar bilan teng ravishda
jamiyatning ijtimoiy, iqgtisodiy hamda siyosiy hayotida faol ishtirok eta boshladilar

Shunday qilib, ushbu davrda xotin-qizlarni o‘rta va oliy ta’lim tizimiga jalb etish borasida
ham sezilarli yutuqlarga erishildi. Shunga qaramay, amalga oshirilgan chora-tadbirlarga
qaramay, bu yillarda xotin-gizlarni sovet ta’lim tizimiga keng qamrab olishda ayrim
giyinchiliklar mavjud edi. O‘zbekiston SSR Markaziy Ijroiya Qo‘mitasi Prezidiumi xotin-qizlarni
ta’limga jalb qilishning dastlabki yillardagi amaliy tajribasini tahlil qilib, shuni ta’kidladi: xotin-
qgizlar ta’limining rivojlanish sur’ati umumiy ko‘rsatkichlardan orqada qolganligi, shu sababli,
O‘zbekiston SSR Markaziy Ijroiya Qo‘mitasi Prezidiumi xotin-qizlar ta’limini yanada
rivojlantirish maqgsadida quyidagi chora-tadbirlarni belgilab berdi:[10]

-O‘zbekiston Xalq Maorif Komissarligi tomonidan tuziladigan besh yillik umumiy ta’lim
dasturida byudjet mablag‘larini hisobga olgan holda, kelajakda aynigsa quyi bo‘g‘inlarda
ayollar maktablari tarmog'ini kengaytirish, shuningdek, aholi orasida mahalliy millat gizlarini,
xususan, umumiy ta’lim maktablariga jalb etishni tizimli ravishda rivojlantirish, va butun dunyo
miqyosida amalga oshirilayotgan ta’lim jarayonida ayollarni yosh avlod bilan qamrab olish
darajasi ortiqcha orqada qolmasligi uchun tarbiyaviy ishlarni kengaytirish;

-O‘smirlarning birgalikda o‘qishiga to‘sqinlik qiluvchi diniy va oilaviy qarashlarni
inobatga olgan holda, eski shahar va gishloglarda o‘smir gizlar uchun alohida maktablar tashkil
etish masalasini ko‘rib chiqish;

-Bundan tashqari, dehqon yoshlari uchun qishloq xo‘jaligi va hunarmandchilikka
giziggan qizlar uchun maxsus maktablar tashkil etish, ayollar mehnatining ahamiyatini
oshirish;

-xotin-qizlar maktablari va ta’lim muassasalarida pedagog kadrlarning yetishmasligi
sababli, kelajakda aynigsa quyi bo‘g‘inlarda ayollar maktablari tarmog‘ini kengaytirish va
mahalliy organlar tomonidan o‘qituvchilar tayyorlashga alohida e’tibor qaratish zaruriyati;

-Mahalliy millatga mansub ayollarni maxsus xotin-qizlar ta’lim muassasalarida ta’lim
olish orqali kasb-hunar sohasiga jalb qilish darajasi yetarli emasligi sababli, kelajakda kasb-
hunar ta’limi muassasalari tarmog‘ini sezilarli darajada kengaytirish va ularni umumiy kasb-
hunar muassasalariga imkon gadar keng jalb etish bo‘yicha barcha chora-tadbirlarni amalga
oshirish muhim vazifa sifatida belgilandi.

Xulosa. XX asrning ikkinchi choragida Samarqgand viloyatida xotin-qizlar ta’limi Sovet
siyosati va iqtisodiy ehtiyojlar ta’sirida bosqichma-bosqich rivojlandi. Ta’lim dastlab pragmatik

va qisqa muddatli kurslarga asoslangan bo‘lsa-da, keyinchalik oliy ta’lim tizimiga yo‘naltirish
siyosati shakllandi, mahalliy millat vakillari soni ortdi, va gender tengligini ta’'minlashga
qaratilgan chora-tadbirlar amalga oshirildi. Shu bilan birga, ta’lim sifatini va uzluksizligini
oshirish masalalari hali ham dolzarb bo‘lib qoldi.

